
ᐱᓕᕆᔪᓄᑦ ᑲᒪᔨ - ᒍᐊᑦ ᒪᑭᓇᓐ 
 

ᑕᒪᓐᓇ ᐱᓕᕆᐊᖑᔪᖅ ᐃᓄᓕᕆᔨᑐᖃᒃᑯᓐᓂᑦ ᓄᓇᒧᑦ ᐊᑐᕈᓐᓇᐅᑎᖃᕆᐊᓕᒃ ᓄᓇᕗᑦᒥᓗ 
ᐃᒥᓕᕆᔨᒃᑯᓐᓂᑦ ᐊᔪᖏᔾᔪᑎᖃᕆᐊᖁᕐᑐᓂ. ᐱᓕᕆᐊᖑᔪᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ 
ᓄᓇᒧᑦ ᐊᑐᕈᓐᓇᐅᑎᖃᕇᖅᑐᖅ (Q10L2C020). ᕼᐊᐃᒡ ᑲᖏᖅᑐᐊᓂ ᐱᓕᕆᐊᖑᔪᖅ ᕿᑭᖅᑕᒥ 
ᒐᕙᒪᑐᖃᒃᑯᑦ ᓄᓇᖁᑎᖏᓐᓂ ᐅᔭᕋᒃᓯᐅᕈᓐᓇᕐᓂᕐᒧᑦ ᐱᓕᕆᕕᐅᓂᐊᖅᑐᖅ ᐊᒻᒪ ᐃᓄᐃᑦ ᓄᓇᖁᑎᖏᓐᓂ 
ᐊᑐᕐᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᓚᐃᓴᓐᓯᒥᒃ (Q10L2C020) ᑕᕝᕙᓂ ᑎᑎᕋᐅᔭᒐᖅ 1ᒥ 
ᑕᑯᓗᒍ ᓇᓃᓐᓂᖓ ᐱᓕᕆᕕᐅᓂᐊᖅᑐᖅ. ᑕᒪᓐᓇ ᓴᕕᕋᔭᒃᓴᖅᑕᖃᑐᐃᓐᓇᕆᐊᖃᕐᓂᖓᓂᒃ 
ᕿᓂᕈᑕᐅᓂᐊᖅᑐᖅ ᓴᓂᑭᓗᐊᑦ ᕿᑭᖅᑕᖏᓐᓂ. ᑖᓐᓇ ᑎᑎᕋᖅᓯᒪᔪᖅ ᐅᖃᐅᓯᖃᖅᐳᖅ ᐅᔭᕋᒃᓯᐅᕐᓂᕐᒥᒃ 
ᖃᐅᔨᒋᐊᕈᑕᐅᓂᐊᖅᑐᒥᒃ ᖃᓄᑎᒋᒃ ᓴᕕᕋᔭᒃᓴᖃᕐᓂᖓᓂᒃ ᑲᖏᖅᑐᒥ. ᑕᕝᕙᓂ ᐅᖃᐅᓯᕆᓯᒪᔪᑦ ᖃᓄᖅ 
ᕿᓂᕐᓂᐅᓂᐊᖅᑐᖅ ᐱᒋᐊᕈᑎᑐᐃᓐᓇᐅᓂᐊᖅᐳᑦ ᖃᐅᔨᓴᕐᓂᕐᒧᑦ, ᑕᒪᒃᑯᐊᓗ ᖃᐅᔨᔭᐅᕙᓪᓕᐊᔪᑦ ᐅᔭᕋᐅᑦ 
ᖃᓄᐃᑦᑑᓂᖓᓂᒃ ᐱᓕᕆᒋᐊᕈᑕᐅᖃᑦᑕᕐᓂᐊᖅᑐᑎᒃ ᓯᕗᓂᒃᓴᒥ ᕿᓂᕐᓂᒃᓴᓄᑦ ᐊᒻᒪᓗ ᖃᐅᔨᓴᕈᑕᐅᓗᓂ 
ᑮᓇᐅᔭᓕᐊᕈᑕᐅᔪᓐᓇᕐᓂᖓᓂᒃ ᓴᕕᕋᔭᒃᓴᖏᑦ ᑲᖏᖅᑑᑦ ᐊᕙᑖᓂ. 
 
ᑕᐅᕙᓂ ᑲᖏᖅᑐᒥ ᓴᕕᕋᔭᒃᓴᖃᐅᕐᓂᖏᑦ ᐱᑕᖃᕐᒪᑕ ᓂᐱᖅᑲᕐᓇᓂᒃ ᓴᕕᕋᔭᒃᓴᓂᒃ ᖃᐅᔨᔭᒃᓴᐅᓪᓗᑎᒃᓗ 
ᓂᐱᖅᑲᕐᓇᓕᖕᓄᑦ ᖃᐅᔨᓴᐅᑎᓄᑦ. ᐱᒋᐊᕐᓂᖓᓂ ᖃᖓᑕᓲᒃᑯᑦ ᖃᐅᔨᓴᖅᑕᐅᓂᐊᖅᑐᓂ ᓂᐱᖅᑲᕐᓇᓄᑦ 
ᖃᐅᔨᓇᓱᒡᓗᑎᒃ ᖃᓄᑎᒋᒃ ᓂᐱᖅᑲᕐᓇᓂᒃ ᓴᕕᕋᔭᒃᓴᖃᕐᒪᖔᑦ. ᑕᒪᓐᓇᓕ ᐱᓕᕆᐊᖑᑦᑎᐊᕈᓐᓇᕐᓂᐊᖅᑐᖅ 
ᓴᓂᑭᓗᐊᕐᒥᑦ ᐱᓕᕆᕕᖃᕐᓗᑎᒃ, ᑐᔪᕐᒥᕕᒃᓴᐃᑦ, ᐅᕐᓱᒃᓴᐃᓪᓗ ᐊᓯᖏᓪᓗ ᐱᑕᖃᕈᓐᓇᖅᐸᑕ, 
ᐱᔭᕇᖅᑕᐅᓯᒪᔪᓐᓇᖅᑐᓂᓗ ᐅᓪᓗᓂᒃ ᑎᓴᒪᓂᒃ (4). 
 
ᐊᐃᑉᐸᖓᓂ ᐱᓕᕆᐊᖑᔪᑦ ᖃᐅᔨᓇᓱᖕᓂᐊᕐᒪᑕ ᓂᐱᖅᑲᕐᓇᐅᓂᖓᓂᒃ ᐱᓱᒃᑕᐅᓗᓂ ᖄᖓᓂᓪᓗ 
ᖃᐅᔨᓴᒐᒃᓴᓂᒃ ᐲᖅᓯᕙᒡᓗᑎᒃ. ᖁᓕᒥᒎᓕᒃᑯᑦ ᑲᖏᖅᑐᒧᑦ ᐅᐸᖃᑦᑕᕐᓂᐊᖅᑐᑦ ᐊᒻᒪ ᓴᓂᑭᓗᐊᕐᒥᐅᑦ 
ᐃᖅᑲᓇᐃᔭᖅᑎᑕᐅᓗᑎᒃ ᕿᓂᕐᓂᕐᒧᑦ ᐆᒃᑐᕋᒐᒃᓴᓂᒃᓗ ᓄᐊᑦᑎᓂᕐᒧᑦ. ᐊᐃᑉᐸᕆᓕᖅᑕᖓᓂ ᐱᓕᕆᐊᖑᔪᑦ 
ᐱᓕᕆᐊᖑᓂᐊᖅᐳᑦ ᓄᓇᖃᑲᐃᓐᓇᕐᓗᑎᒃ ᑲᖏᖅᑑᑦ ᐹᖓᓂ ᐃᓄᐃᑦ ᓄᓇᖁᑎᖏᓐᓂ ᐊᑐᕐᓗᑎᒃ 
ᓚᐃᓴᓐᓯᒥᒃ (Q10L2C020) ᓄᓇᖖᒍᐊᑎᒍᑦ ᒫᓃᑦᑐᓂᒃ (56° 20’ 18.8”N, 79° 04’ 03.7W, NTS 34d-44a). 
ᓄᓇᒋᔭᐅᑲᐃᓐᓇᖅᑐᖅ ᐃᓄᖃᕈᓐᓇᕐᓂᐊᖅᑐᑦ 30ᓂᒃ ᐃᑯᒻᒪᖅᑯᑎᖃᕐᓂᐊᖅᑐᑎᒃᓗ ᐊᐅᓚᑎᓂᒃ 50kw 
ᓴᖖᒋᓂᖃᖅᑐᓂᒃ. ᓴᓃᑦ ᐃᑭᑕᐅᖃᑦᑕᕐᓂᐊᖅᑐᑦ ᐅᕝᕙᓘᓐᓃᑦ ᐊᖏᖅᑕᐅᓯᒪᔪᒥᒃ ᐊᒃᑕᕐᕕᖃᕐᓗᑎᒃ. 
ᐅᕐᓱᐊᓗᐃᑦ ᓴᓂᑭᓗᐊᕐᒥᑦ ᐱᔭᐅᓗᑎᒃ ᐊᓪᓕᕋᓕᖅᓯᒪᔪᒥᒃ ᐃᓂᖃᕐᓂᐊᖅᑐᑦ ᓄᓇᒋᔭᐅᑲᐃᓐᓇᖅᑐᒥ. 
ᑭᓈᓗᐃᑦ ᐃᒥᕐᓗ ᐊᑐᖅᓯᒪᔪᖅ ᑯᕕᔾᔪᑎᖃᕐᓂᐊᖅᐳᑦ ᐊᒻᒪ ᖁᕐᕕᖃᕐᓗᑎᒃ ᐃᓗᓕᐅᖅᓯᒪᔪᓂᒃ. ᑕᒪᓐᓇ 
ᐊᐃᑉᐸᖓᓂ ᐱᓕᕆᐊᖑᔪᖅ ᐱᔭᕇᖅᓯᒪᒐᔭᖖᒍᐊᖅᑐᖅ ᐅᓪᓗᓂᒃ ᖁᓕᓂᑦ ᐊᕙᑎᓄᑦ (10-20). 
 
ᐱᖓᔪᐊᑦ ᐱᓕᕆᐊᖑᔪᖅ ᖃᐅᔨᓴᕐᓂᐊᕐᒪᑕ ᐊᐃᑉᐸᖓᓂ ᖃᐅᔨᔭᐅᔪᓂᒃ ᐱᒋᐊᕈᑎᖃᕐᓗᑎᒃ 
ᖃᐅᔨᓴᖅᑕᐅᓗᑎᒃᓗ ᖃᓄᑎᒋᒃ ᓴᕕᕋᔭᒃᓴᖃᕐᒪᖔᑦ ᓄᓇᐅᑉ ᐃᑭᐊᖓᓂ ᑎᓯᔪᓂᒃ ᑲᐅᕘᑎᖃᕐᓗᑎᒃ. 
ᐊᕐᕌᒎᖕᓂᒃ ᒪᕐᕉᖕᓂᒃ ᑲᐃᕗᕐᓂᐊᖅᑐᑦ 30,000ᒦᑕᓂᒃ ᑕᑭᑎᒋᔪᓂᒃ ᐊᐅᔭᒃᑯᑦ ᑲᐃᕗᖅᐸᒡᓗᑎᒃ, ᐱᖓᓱᓂᒃ 
ᑲᐃᕘᑎᖃᕐᓗᑎᒃ ᖁᓕᒥᒎᓕᒃᑯᑦ ᓂᕕᖓᑎᑕᐅᓲᓂᒃ. ᑖᓐᓇ ᐱᖓᔪᐊᑦ ᐱᓕᕆᐊᖑᓂᐊᕐᒥᔪᖅ ᑲᖏᖅᑑᑦ 
ᐹᖓᓂ ᓄᓇᒋᔭᐅᑲᐃᓐᓇᖅᑐᒥᑦ. ᑕᕝᕗᖓ ᑲᖏᖅᑐᒧᑦ ᐅᐸᖃᑦᑕᕐᓂᐊᖅᑐᑦ ᖁᓕᒥᒎᓕᒃᑯᑦ ᓴᓂᑭᓗᐊᕐᒥᑦ. 

clerk3
Received



ᓴᓂᑭᓗᐊᕐᒥᐅᓪᓗ ᐃᖅᑲᓇᐃᔭᖅᑎᑕᐅᓂᐊᕆᓪᓗᑎᒃ ᑲᐃᕗᖅᑐᓂ ᐃᑲᔪᖅᑎᐅᓗᑎᒃ. ᑕᒪᓐᓇ ᐱᖓᔪᐊᑦ 
ᓂᕆᐅᒋᔭᐅᔪᖅ ᐱᔭᕇᕋᔭᕆᐊᖓ ᐅᓪᓗᓂᒃ 90-ᓂᑦ 120ᓄᑦ ᐊᕐᕌᒍᑕᒫᑦ. 
 
ᐅᓪᓗᑕᒫᑦ ᐃᒥᕐᒥᒃ ᐊᑐᖃᑦᑕᕐᓂᐊᖅᑐᕆᔪᑦ 1.5 ᒦᑕᓂᒃ ᑭᑉᐹᕆᒃᑐᓂᒃ (1.5m3) ᖃᓯᒐᓕᐅᑦ ᑕᓯᖓᓂᑦ; 
ᑲᐃᕘᑎᓪᓕ ᐃᒥᖅᑐᖃᑦᑕᕐᓂᐊᖅᑐᕆᔭᐅᔪᑦ ᐅᓪᓗᑕᒫᑦ 8 ᒦᑕᓂᒃ ᑭᑉᐹᕆᒃᑐᓂᒃ (8m3) ᐃᒥᖅᑕᖅᐸᒡᓗᑎᒃ 
ᑰᒐᓛᖕᓂᑦ ᑕᓯᕐᓂᓪᓗ ᑲᐃᕗᕐᕕᐅᔫᑦ ᖃᓂᒋᔭᖏᓐᓂᑦ. ᓇᓚᐅᑦᑖᖅᑕᐅᓯᒪᔪᖅ ᐃᒥᕐᒥᒃ ᐊᑐᖃᑦᑕᕋᔭᕆᐊᖓ 
ᐱᓕᕆᓂᓕᒫᖏᓐᓂ ᐃᒪᓐᓇ ᐊᖏᑎᒋᔪᒥᒃ 855ᒦᑕᓂᒃ ᑭᑉᐹᕆᒃᑐᓂᒃ (855m3) ᐊᕐᕌᒍᒥ ᐊᑕᐅᓯᕐᒥ. 
ᑕᒪᓐᓇᓕ ᐱᓕᕆᐊᖑᑎᓪᓗᒍ ᑭᓇᑐᐃᓐᓇᕐᒥᒃ ᓄᓇᒥᒃᓘᓐᓃᑦ ᐊᒃᑐᖅᓯᓗᐊᔾᔮᓱᕆᔭᐅᖏᑦᑐᖅ ᐊᕙᑎᒥᒃᓗ 
ᐊᒃᑐᖅᓯᓗᐊᕐᓂᐊᕆᐊᖓ ᓂᕆᐅᒋᔭᐅᖏᑦᑐᖅ. 
 
ᐱᓕᕆᐊᖑᔪᖅ ᐃᓱᓕᑉᐸᑦ ᐃᖅᑲᓇᐃᔭᐅᑎᓕᒫᑦ ᑲᐃᕗᖅᕖᓪᓗ ᐲᔭᖅᑕᐅᓂᐊᖅᑐᑦ ᓄᓇᒋᔭᐅᑲᐃᓐᓇᖅᑐᕐᓗ 
ᐃᓕᖅᑯᓯᕆᓚᐅᖅᑕᖓᓄᑦ ᐅᑎᖅᑎᑕᐅᓗᓂ. 

